
Shri Yadava Ashtakam

શ્રીયાદવાષ્ટકમ્

માધવાનન્ત કેશવાચ્યુત વાસુદેવ જગત્પતે (માધવાનન્ત વ્યયાચ્યુત))
મીન કચ્છપ નારસિંહ   શ્રીવીરરાઘવ પાહિ મામ્ ।

નિર્જરાર્ચિત   મૌનિસન્નુત નીરજાક્ષ દયાનિધે
દેવનાયક દેહિ મે તવ પાદભક્તિમચઞ્ચલામ્॥ ૧॥

શ્રીકરં કરુણાકરં મુનિમાનસામ્બુજવાસિનં
પાકશાસનસેવિતં ફણિરાજતલ્પસુશાયિનમ્ ।

શોકમોહવિનાશકં સુગુણાકરં શુભદાયકં
લોકજીવનહેતુકં પ્રણમામિ યાદવકુઞ્જરમ્॥ ૨॥

કૃષ્ણ શ્રીધર વાસવાનુજ પદ્મનાભ નમોઽસ્તુ તે (કૃષ્ણ માધવ)
કિઙ્કિણીઘનનાદદિવ્યસુપાદપદ્મ નમોઽસ્તુ તે ।

વૃષ્ણિવંશપ્રદીપ નાયક વેદવેદ્ય નમોઽસ્તુ તે (સુદીપ)
વિપ્રસંસ્તુત મેઘવર્ણ સુપર્ણવાહ નમોઽસ્તુ તે॥ ૩॥

દેવકીતનુસમ્ભવં ત્રિગુણાત્મકં જગદીશ્વરં
દિવ્યકૌસ્તુભશોભિતં શુભશઙ્ખચક્રગદાધરમ્ ।

ભાવુકં પશુપાલનં પરમાત્મકં ભયનાશકં
દિવ્યભાગવતસ્તુતં પ્રણમામિ યાદવકુઞ્જરમ્॥ ૪॥

નન્દગોપકુમારકં નવરત્નકુણ્ડલભૂષિતં
નન્દિતાશ્રિતપોષકં રવિકોટિકાન્તિસમપ્રભમ્ ।

કુન્દકૈતકલ્લિકાદિસુગન્ધપુષ્પસમર્ચિતં 
ઇન્દુવંશવિવર્ધનં પ્રણમામિ યાદવકુઞ્જરમ્॥ ૫॥

ક્રૂરકંસવિમર્દનં મુચુકુન્દમોક્ષણદાયકં
ચારુકેલિરસપ્રિયં શતકોટિમન્મથવિગ્રહમ્ ।

નીરજાસનપૂજિતં નવનીતદિગ્ધકલેવરં
ક્ષીરસિન્ધુનિવાસિનં પ્રણમામિ યાદવકુઞ્જરમ્॥ ૬॥

પૂતનાસુવિભઞ્જનં પરિપૂર્ણચન્દ્રનિભાનનં
ચૂતપલ્લવકોમલાધરમારુતાઞ્ચિતવાંશિકમ્ ।

ગીતનાટ્યરસપ્રિયં સુરગીયમાનયશોધરં
પીતવાસસમવ્યયં પ્રણમામિ યાદવકુઞ્જરમ્॥ ૭॥

કોપમૂર્છિતકૌરવાદિવિમર્દનં   ગુણસાગરં
ગોપિકાકુચકલચુકાહરણાદરં કુલદૈવતમ્ ।

ચાપવેદસુપારગં સમશાસ્ત્રધર્મવિશારદં
ક્લેશપાપવિમોચનં પ્રણમામિ યાદવકુઞ્જરમ્॥ ૮॥

ચન્દ્રભાનુવિલોચનં મણિહારભૂષણધારિણં
સુન્દરં નવરત્નનૂપુરશોભિતાઙ્ઘ્રિસરોરુહમ્  ।

મન્દહાસવિરાજિતં વરબર્હિ  પિઞ્છવતંસિનં
નન્દગોકુલવર્ધનં પ્રણમામિ યાદવકુઞ્જરમ્॥ ૯॥

મેરુશૈલસમાનધૈર્યમમેયરૂપમજાર્ચિતં 
ચારુમન્નવનીતચોરમખણ્ડરૂપમનામયમ્ ।

પારિજાતહરં પરં બલભદ્રરામસહોદરં
ક્ષુદ્રકાલિયભઞ્જનં પ્રણમામિ યાદવકુઞ્જરમ્॥ ૧૦॥

શિષ્ટપાલનતત્પરં શિવદાયકં જગદાત્મકં
ઇષ્ટકામફલપ્રદં ભક્ત (નત) વેઙ્કટાચલવન્દિતમ્ ।

દુષ્ટકર્મવિનાશકં સર્વદોષરોગનિવારણં (ભવદોષરોગનિવારણં)
અષ્ટભૂતિપ્રદાયકં પ્રણમામિ યાદવકુઞ્જરમ્॥ ૧૧॥

કૃષ્ણ કૃષ્ણ નમસ્તેઽસ્તુ ત્વયિ ભક્તિમચઞ્ચલામ્ ।
ઇષ્ટકામાર્થસિદ્ધિં  ચ દેહિ મે મધુસૂદન॥ ૧૨॥
યાદવાષ્ટકમિદં પુણ્યં યઃ પઠેત્ સતતં નરઃ ।
સર્વસિદ્ધિં  ચ સમ્પ્રાપ્ય શ્રીકૃષ્ણપદમાપ્નુયાત્॥ ૧૩॥
ઇતિ શ્રીયાદવાષ્ટકં સમ્પૂર્ણમ્ ।

